
PEDAGOGIKA YO‘NALISHI 
TALABALARI HUQUQIY 

SAVODXONLIGINI 
RIVOJLANTIRISH 

METODLARINI 
TAKOMILLASHTIRISH

Xudoyberganov Atham
Termiz davlat pedagogika instituti o‘qituvchisi

Annotatsiya: Ushbu maqolada pedagogik oliy ta’lim muassasalarida talabalarning huquqiy bilimlarini rivojlantirishning 
zamonaviy usullari tahlil qilinadi. Tadqiqotda ayniqsa raqamli texnologiyalar, xususan, mobil ilovalar yordamida huquqiy 
bilimlarni interfaol tarzda shakllantirish imkoniyatlari yoritilgan. Muallifning g‘oyasiga ko‘ra, dars jarayonida huquq faniga 
oid maxsus o‘yinli mobil dastur yaratish orqali talabalar huquqiy tafakkuri, mas’uliyat va ongini oshirish mumkin.

Kalit so‘zlar: shaxs, ma’naviy, intellektual, axloqiy-huquqiy, burch, mas’uliyat, majburiyat, tafakkur, ong.
Abstract: This article analyzes modern methods for developing legal literacy among students of pedagogical higher 
education institutions. The study highlights the role of digital technologies, particularly mobile applications, in promoting 
interactive learning of legal concepts. The author suggests creating a mobile game specifically designed for the law sub-
ject, which can effectively enhance students’ legal thinking, sense of duty, and responsibility.

Key words: personality, moral, intellectual, ethical-legal, duty, responsibility, obligation, thinking, consciousness.
Аннотация: В данной статье рассматриваются современные методы развития правовых знаний студентов педа-
гогических вузов. Особое внимание уделяется применению цифровых технологий, в частности, мобильных при-
ложений, которые способствуют интерактивному усвоению правовых понятий. Автор предлагает идею создания 
специальной обучающей игры по правоведению, что позволит повысить уровень правового мышления, ответ-
ственности и правосознания студентов.

Ключевые слова: личность, духовность, интеллект, нравственно-правовой, долг, ответственность, обязанность, 
мышление, сознание.

KIRISH 
Shaxsning ma’naviy, intellektual, axloqiy-huquqiy harakatlarining rivojlanishida tarbiyaviy ta’sirlarning 

barqaror, yaxlit bo‘lishi muhim hisoblanadi. Chunki tarbiya jarayonining qonun-qoidalari ijtimoiy-siyosiy jihatdan 
faol, erkin va teng huquqli, ishbilarmon, tadbirkor, ijodkor, mustaqil fikr yuritishga qodir shaxslarni voyaga 
yetkazadi. Ularda burch, mas’uliyat, majburiyat, tafakkur, ong va munosabatlarni rivojlantiradi. Talabalarda 
fuqarolik huquqini shakllantirishning ob’yektiv va sub’yektiv omillari mavjud. Bular sub’yektiv omillar – jamiyat-
dagi sog‘lom muhit, ta’lim muassasalari, jamoat tashkilotlari, tarbiya beruvchilar, ota-onalar, mahalla, psixo
logik muhit, oila, oliy ta’lim muassasalari, ma’naviyat va ma’rifat maskanlari, insoniy munosabatlar kabilardir. 
Ob’yektiv va sub’yektiv omillarning o‘zaro aloqadorlikda va bog‘liqlikda e’tirof etilishi talabada fuqarolik madani-
yatining shakllanishiga ijobiy ta’sir ko‘rsatadi. Fuqarolik huquqi asoslarini shakllantirish maqsadi, mazmuni va 
uslublarining birligi hamda yaxlitligi shundaki, unda tarbiyalanuvchi va tarbiyachi faoliyati muhim o‘rin tutadi. 
Mazmun esa – bu muayyan narsa, hodisa va jarayonlarning o‘ziga xos xususiyatlari, sifati, belgilari, element-
lari hamda tarkibining yig‘indisi hisoblanadi. Mazmun voqelikdagi narsa va hodisalarning mavjudligini ifoda-
laydi. Bu, o‘z navbatida, fuqarolik madaniyatini shakllantirish jarayonining haqqoniyligini ifodalaydi. Uslublar 
esa – dunyoni, ilmiy bilimlarni, inson ongining murakkab hodisalari haqidagi tasavvurlarni va uning mazmunini 
amaliy o‘rganishga ko‘maklashadi. Bunda fuqarolik huquqining maqsadi uning tarbiya uslublari orqali amalga 
oshiriladi. Tarbiyachi va tarbiyalanuvchilarning munosabatlari ularning uzviy aloqasini mustahkamlaydi.

MAVZUGA OID ADABIYOTLAR SHARHI 
Talabalarda fuqarolik huquqi asoslari jarayonida uning mazmun-mohiyati, shaxsning ijtimoiy-siyosiy faol-

ligi, ma’naviy-ma’rifiy tayyorgarligi, ruhiy-individual sifatlari, ijtimoiylik, tarbiya va ta’lim vazifalari, shakllari, vosi-
talari, ideologik ta’sirlarining o‘zaro harakatlari va faoliyatlari kabilarning uzviy bog‘liqligi muhim o‘rin tutadi. 
Bularning yaxlit, bir butun holatda amalga oshishi maqsad va faoliyatning samarali bo‘lishini ta’minlaydi. Shuni 
e’tirof etish joizki, talabalarda fuqarolik madaniyatini shakllantirish jarayonida ba’zi bir ziddiyatlar ham uchrab 
turadi. Mazkur ziddiyatlarning mohiyati shundan iboratki, talaba shaxsida shakllanayotgan muhim ma’naviy-
axloqiy fazilatlar, dunyoqarashlar, axloqiy-estetik salohiyat doim ham real hayotda uchramaydi. Bunday ziddi-
yatlarni yengib o‘tish uchun yoshlarda fuqarolik madaniyatini shakllantirish va bu ishning yagona, ular jamoasi 
jipsligini hamda yetukligini yo‘lga qo‘yish talab etiladi. Shuning uchun ham talabalarda fuqarolik huquqi asosla-
rini shakllantirish uning mazmuniga, yo‘nalishiga, metodlariga, tashkiliy shakllariga va o‘zaro munosabatlariga 
bog‘liq hisoblanadi.

TADQIQOT METODOLOGIYASI 
Talabalarda fuqarolik madaniyatini shakllantirish ishlarini tashkil etish jarayonida ilmiy dunyoqarash va 

ijodiy tafakkur, iymon-e’tiqod, insoniy diyonat, halollik, mehr-oqibat, saxovat kabi insoniy fazilatlar hamda 
ularning faoliyatida beparvolik, loqaydlikka yo‘l qo‘yilmaslik holatlari rivojlanadi. Ular qalbida iftixor kamol topadi. 
Shuning uchun ham talabalarda fuqarolik huquqi asoslarini shakllantirish ularda mas’uliyat, ijtimoiy burch kabi 
fazilatlarni mustahkamlash bilan birga, yot g‘oya va sarqitlarga zarba berish, bugungi tahlikali davrda milliy 
qadriyatlarga, milliy istiqlol g‘oyasiga sadoqatli bo‘lish, milliy urf-odatlar asosida maqsadli tarbiyaviy tadbirlarni 
ishlab chiqish o‘qituvchilarning pedagogik mehnatiga bog‘liq.

Talabalarda fuqarolik huquqlarini shakllantirish mazmuni jamiyatda demokratik prinsiplarga amal qilini
shida, adolatning ta’minlanishida, fuqarolarning o‘z-o‘zini boshqarishini yo‘lga qo‘yishda va jamiyat, shaxs 
hamda madaniyatning uzviyligini ta’minlashga xizmat qiladi. Talabalar fuqarolik huquqlarini shakllantirish jara
yonida ularning axloqiy-huquqiy manfaatlari, milliy va umumbashariy qadriyatlar ustuvorligini ta’minlash, inson, 
jamiyat va taraqqiyot munosabatlarini kamolga yetkazadi. [3]

Shuningdek, fuqarolik madaniyatini shakllantirish jarayonida har bir talaba ongida siyosiy bilimdonlik, 
mustaqil fikrlash, insonparvarlik, milliy o‘zlikni anglash, ijtimoiy-ruhiy kayfiyat, jamiyatda o‘ziga munosib o‘rin 
egallash, inson qadr-qimmatini himoya qilish va erkin huquqini talab qilish kabi fazilatlar rivojlanadi. Buning 
natijasida talabalarning jamiyat va oiladagi tartib-qonunlarga rioya qilishi, yurish-turishi, ma’naviy yetukligi va 
madaniyligi, hayotda, turmushda, faoliyatda ma’lum darajada ijobiy xulq-odob va faoliyat me’yorlarini namoyon 
etadi.

O‘qituvchi talabadagi ijobiy xulq-odob va faoliyat nuqtalarini aniqlash asosida uning salbiy xususiyatla-
rini bartaraf etadi. To‘liq shakllanmagan axloqiy imkoniyatlarning rivojlanishiga yo‘l ochadi. O‘qituvchi-tala-
bani bilishi, estetik, ekologik, iqtisodiy va ma’naviy qiziqishlarining ijobiy tomonlarini aniqlab, ularga tayanish 
yordamida fuqarolik madaniyatini shakllantirishi muhim hisoblanadi.

O‘qituvchi-talabani rag‘batlantiruvchi, ishonch uyg‘otuvchi so‘zlar, qimmatli fikrlar va fazilatlarni shakllanti-
rish bilan birga, tarbiyaviy jarayonga faol yondashuvi natijasida ularda moddiy va ma’naviy boyliklarni o‘rganish, 
yaratish va ko‘paytirish xususiyatlarini rivojlantiradi. Demak, uning mazmuni tarbiyachi va tarbiyalanuvchilar 
munosabatlariga bog‘liq bo‘lib, unga ta’sir ko‘rsatish uslublari bir-biri bilan uzviy holda talabaning axloqiy fazi-
latlari, bilimdonligi va faolligida muhim o‘rin tutadi.

Demak, talabalarda fuqarolik huquqi asoslari jarayonida uning mazmun-mohiyati, shaxsning ijtimoiy-
siyosiy faolligi, ma’naviy-ma’rifiy tayyorgarligi, ruhiy-individual sifatlari, ijtimoiylik, tarbiya va ta’lim vazifalari, 
shakllari, vositalari, ideologik ta’sirlarining o‘zaro harakatlari va faoliyatlari kabilarning uzviy bog‘liqligi muhim 
o‘rin tutadi. Talabalarda fuqarolik huquqini shakllantirishda ijtimoiy fanlar muhim o‘rin tutadi. [3]

Chunki ushbu fanlar asosida har bir shaxs, u yoki bu yo‘sinda, mazkur davlatning qonunlariga rioya qilish, 
shuningdek, o‘zida huquqiy madaniyatning shakllanganligini, tarbiyalanganligini mezon sifatida huquq va 
majburiyatlarni amalga oshirish orqali huquqiy bilimlarni egallaydi. Talaba ijtimoiy fanlarni o‘rganish jarayonida 
o‘z xulq-atvorini, ijtimoiy munosabatlar faoliyatining mazmuni va turfa xilligini, ularga zarur bo‘lgan bilimlar, 
tajriba va tafakkur orqali rivojlantirib boradi.

Bunda talaba o‘zining hatti-harakatlarini to‘g‘ri tushunib yetish, o‘rab turgan muhit haqida fikr yuritish, o‘z 
fikriga, dunyoqarashiga va individualligiga ega bo‘lish, o‘z “men”ligini anglash asosida ijtimoiy hayotda gavda-
lanadi.

TAHLIL VA NATIJALAR
Talaba shaxsida fuqarolik madaniyatini shakllantirishning individual xususiyatlari turlicha, ba’zi birlarida 

ko‘zga tashlanadigan teran, o‘ziga xos holda bo‘lishi mumkin. Mazkur xususiyatlarning har bir shaxsda ijtimoiy 
munosabatlar jarayonida mavjudligi u yoki bu darajada bo‘lib, o‘z manfaatlarini himoya qilish, o‘z erkinliklariga 
ega bo‘lish, huquqiy ongini rivojlantirish kabi jihatlarni o‘zida mujassam etadi. Bularning yaxlit, bir butun holatda 
amalga oshishi maqsad va faoliyatning samarali bo‘lishini ta’minlaydi. Shuni e’tirof etish joizki, talabalarda 
fuqarolik madaniyatini shakllantirish jarayonida ba’zi bir ziddiyatlar ham uchrab turadi. Mazkur ziddiyatlarning 
mohiyati shundan iboratki, talaba shaxsida shakllanayotgan muhim ma’naviy-axloqiy fazilatlar, dunyoqarashlar, 
axloqiy-estetik salohiyat doim ham real hayotda uchramaydi. Bunday ziddiyatlarni yengib o‘tish uchun yosh-
larda fuqarolik madaniyatini shakllantirish va bu ishning yagona jamoa jipsligini, yetukligini yo‘lga qo‘yish talab 
etiladi. Shuning uchun ham talabalarda fuqarolik huquqi asoslarini shakllantirish uning mazmuniga, yo‘na
lishiga, metodlariga, tashkiliy shakllariga va o‘zaro munosabatlariga bog‘liqligi hisoblanadi.

Talabalarda fuqarolik madaniyatini shakllantirish ishlarini tashkil etish jarayonida ilmiy dunyoqarash va 
ijodiy tafakkur, iymon-e’tiqod, insoniy diyonat, halollik, mehr-oqibat, saxovat kabi insoniy fazilatlar, shuningdek, 
ularning faoliyatida beparvolik va loqaydlikka yo‘l qo‘yilmaslik holatlari rivojlanadi. Ular qalbida iftixor kamol 
topadi. Shuning uchun ham talabalarda fuqarolik huquqi asoslarini shakllantirish ularda mas’uliyat, ijtimoiy 
burch kabi fazilatlarni mustahkamlash bilan birga, yot g‘oya va sarqitlarga zarba berish, bugungi tahlikali davrda 
milliy qadriyatlarga, milliy istiqlol g‘oyasiga sadoqatli bo‘lish, milliy urf-odatlar asosida maqsadli tarbiyaviy 
tadbirlarni ishlab chiqish o‘qituvchilarning pedagogik mehnatiga bog‘liq.

Bunday tadbirlarni uyushtirishda yoshlarning o‘z bilimi, voqea-hodisalarni anglashi, ilg‘or tajribalarini 
o‘zlashtirishi muhim hisoblanadi. Buning uchun talabadagi iqtidor, qobiliyat va imkoniyatlarni rivojlantirish, ijti-
moiy munosabatlarni, faollikni kuchaytirish, konservativ kuchlarni yenga olish va nihoyat faol hayotiy pozitsi-
yada turishga o‘rgatish katta ahamiyatga ega. Ushbu jarayonlar bevosita talabalarning dunyoqarashi, ma’naviy-
axloqiy salohiyati, fuqarolik burchi, axloqiy, estetik, jismoniy, mehnat, iqtisodiy, huquqiy bilimlarini shakllantiradi. 
Bunda talabalarda fuqarolik asoslarining shakllanishi, rivojlanishi va tabiiy imkoniyatlarning ro‘yobga chiqarilishi 
uchun qulay shart-sharoitlar yaratilishiga amaliy yordam ko‘rsatiladi.

Yaxlit yondashishda insonning hayot rejalarini, shaxs yo‘nalishini, faoliyat va xulqining motivlarini ijobiy 
ifodalanishi nazarda tutiladi. Talabalarda fuqarolik huquqlarini shakllantirish mazmuni jamiyatda demokratik 
prinsiplarga amal qilinishida, adolatning ta’minlanishida, fuqarolarning o‘z-o‘zini boshqarishini yo‘lga qo‘yishda 
va jamiyat, shaxs hamda madaniyatning uzviyligini ta’minlashga xizmat qiladi. [2] Talabalar fuqarolik huquqlarini 
shakllantirish jarayonida ularning axloqiy-huquqiy manfaatlari, milliy va umumbashariy qadriyatlar ustuvorligini 
ta’minlash, inson, jamiyat va taraqqiyot munosabatlarini kamolga yetkazadi.

Shuningdek, fuqarolik madaniyatini shakllantirish jarayonida har bir talaba ongida siyosiy bilimdonlik, 
mustaqil fikrlash, insonparvarlik, milliy o‘zlikni anglash, ijtimoiy-ruhiy kayfiyat, jamiyatda o‘ziga munosib o‘rin 
egallash, inson qadr-qimmatini himoya qilish va erkin huquqini talab qilish kabi fazilatlar rivojlanadi. Buning 
natijasida talabalarning jamiyat va oiladagi tartib-qonunlarga rioya qilishi, yurish-turishi, ma’naviy yetukligi va 
madaniyligi, hayotda, turmushda hamda faoliyatda ma’lum darajada ijobiy xulq-odob va faoliyat me’yorlarini 
namoyon etadi.

Buning uchun muntazam ravishda talabaning xarakter xususiyatlari, qarashlari va qiziqishlarini o‘rganish, 
tarbiyaviy ta’sirlarni tashxislab borish, ularni bilimi yetadigan tadbirlarga jalb etish, shaxsiy faolligiga va qiziqish
lariga tayanish, salbiy ta’sir etuvchi holatlarni aniqlab, ularni ijobiylashtirish yo‘l-yo‘riqlarini ishlab chiqish, 
o‘z-o‘zini tarbiyalashning maqsadi, uslubi va shakllarini belgilash, ularning mustaqilligi va tashabbuskorligini 
qo‘llab-quvvatlash o‘qituvchilarning asosiy vazifalari hisoblanadi.

XULOSA VA TAKLIFLAR 
Talabalarda fuqarolik huquqini shakllantirishda individual ruhiy xususiyatlarni hisobga olish ham muhim 

o‘rin tutadi. Har bir talaba – individual shaxs. Unda idrok, tafakkur, nutq, xotira, xarakter, iroda va faoliyat 
kabi xususiyatlar mavjud. Ushbu xususiyatlardan kelib chiqqan holda huquqiy madaniyatni shakllantirishning 
ijobiyligini ta’minlay oladigan tadbirlar tizimini ishlab chiqish va amalga oshirish talaba shaxsining individual-
ruhiy xususiyatlari, his-tuyg‘ulari, burch, mas’uliyat kabilarning tarkib topishiga imkon yaratadi. Bunda tala-
balarning kuch va bilimlarini hisobga olish muhim o‘rin tutadi.

Xulosa qilib aytganda, talabalarda fuqarolik huquqini shakllantirish jarayonida muayyan qonunlarga rioya 
qilib, barkamol avlod tarbiyasining maqsadi, vazifasi va mazmunini aniq belgilash, tarbiyaviy ishlarni maqsadga 
muvofiq, mazmunli va rejali amalga oshirish hamda shu asosda yoshlarda fuqarolik shaxsini shakllantirish 
muhim hisoblanadi.

Talabalarda fuqarolik huquqini shakllantirish asosida ularning fuqarolik huquqlari, aqliy-amaliy imkoniyat-
larini ro‘yobga chiqarish, ijtimoiy qobiliyatlarini namoyon etish, intellektual jihatdan rivojlantirish, o‘zi istagan 
kasbni tanlash, uni mukammal egallab, shu sohada faoliyat ko‘rsatish uchun ma’naviy, tarbiyaviy-didaktik 
shart-sharoit yaratish oliy ta’lim muassasalarining vazifalari hisoblanadi. Chunki demokratik huquqiy jamiyatda 
har bir shaxs huquqiy bilimlarsiz to‘laqonli faoliyat olib borish uchun huquqiy me’yoriy hujjatlarni bilishi muhim 
ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

